Қазақстан Республикасындағы 2021–2025 жылдар аралығындағы өндірістік жарақаттанушылықты талдау


1. Жалпы ақпарат

Қазақстандағы 2021–2025 жж. аралығындағы өндірістік жарақаттанушылықты талдау құбылмалы (волатильді) динамиканы көрсетеді: 2022–2023 жылдардағы өсімнен кейін жаңа реттеуші шараларды енгізу және бақылауды цифрландыру арқасында көрсеткіштердің біртіндеп төмендеуі байқалады. Соңғы бес жылда (2021–2025) елдегі өндірістік жарақаттанушылық деңгейі 6,4%-ға төмендеді.
Сонымен қатар, 5 жылдық статистикалық деректер, жазатайым оқиғалардың ең көп саны дәстүрлі түрде жарақат алу қаупі жоғары салалардағы (тау-кен өндіру және өңдеу өнеркәсібі) кәсіпорындарға тиесілі екенін көрсетеді.
Қазақстан Республикасы Еңбек және халықты әлеуметтік қорғау министрлігінің (бұдан әрі – ҚР ЕХӘҚМ) деректері бойынша 2025 жылы өндірістік жарақаттанушылық 2024 жылдың ұқсас кезеңімен (1 251 жазатайым оқиға) салыстырғанда 3%-ға (1 214 жазатайым оқиға) төмендеген. Осы оқиғаларда 1 345 адам зардап шеккен, бұл 2024 жылмен салыстырғанда (1 408 адам) 4,5%-ға аз.
Аумақтық кәсіподақтар бірлестіктерінің (бұдан әрі – АКБ) 2026 жылғы 1 қаңтардағы ақпараты бойынша, республика кәсіпорындарында өндірісте 1 227 жазатайым оқиға тіркелген, бұл 2024 жылғы көрсеткіштен (1 182) 3,8%-ға жоғары. Соның салдарынан 1 353 адам зардап шеккен, бұл 2024 жылғы көрсеткіштен (2024 жылы – 1 304 адам) 3,8%-ға жоғары. Оның ішінде 2025 жылы 181 оқиға өліммен аяқталған, бұл 2024 жылғы көрсеткіштен (188) 3,7%-ға төмен.
Тіркелген 1 227 жазатайым оқиғаның ішінде кәсіподақ ұйымдары бар кәсіпорындарда жазатайым оқиғалар санының аздап төмендеуі байқалады (0,5%-ға : 2025 жылы -572, 2024 жылы 374). Сондай-ақ кәсіподақтар жұмыс істейтін кәсіпорындарында зардап шеккендер саны 7,9%-ға төмендеген (2024 жылы 394 адам).  Сонымен қатар 2025 жылы кәсіподақ ұйымдары бар кәсіпорындағы өліммен аяқталған оқиғалар саны 7,9%-ға өскен (2025 жылы – 41 адам, 2024 жылы -38 адам).
Өндірістегі жазатайым оқиғаларда жүргізілген талдау нәтижесінде, жұмыс берушінің кінәсі 50%-дан жоғары деп танылған 838 жазатайым оқиғаның ішінде ҚР КФ кәсіподақтары бар  кәсіпорындарда 302 жағдай орын алғаны анықталды, бұл жалпы көрсеткіштің 36%-ын құрайды. Айта кету қажет, 2025 жылы кәсіподақтар жұмыс істейтін кәсіпорындарда орын алған 372 жазатайым оқиғаның  302-жағдайында (81%) жұмыс берушінің кінәсі анықталған.
ҚР ЕХӘҚМ деректері мен кәсіподақ мониторингі арасындағы сандық айырмашылықтар (мысалы, 2025 жылғы жазатайым оқиғалар саны : 1214 және 1227) еңбек қауіпсіздігі саласындағы есепке алу мен статистика мәселелерінің бар екенін көрсетеді. 
Мысал ретінде келесі ақпаратқа назар аударуға болады:

	

	2024 жыл

	
	Жазатайым оқиғалар саны
	Зардап шеккендер саны
	Қайтыс болғандар саны

	ҚР ЕХӘҚМ 
	1 251
	1 408
	202

	ҚР Ұлттық статистика бюросы 
	2 471
	2 471
	202

	ҚР КФ АКБ 
	1 222
	1 345
	192




Айырмашылықтар әдіснаманың өзгешілігімен түсіндіріледі: 

- ҚР ЕХӘҚМ көбіне инспекциямен тергелген оқиғаларды ғана есепке алады (Жазатайым оқиға туралы акт Н-1 нысаны; 
- Статистика бюросы* еңбекке жарамсыздықтың кемінде 1 күн жоғалуына әкелген бастап жоғалтқан барлық оқиғаларды қамтиды (кәсіпорындардың статистикалық есептілігі - 1-Т «Еңбек бойынша есеп» нысаны арқылы; 
- Мемлекеттік әлеуметтік сақтандыру қоры (МӘСҚ) мен сақтандыру компаниялары төлемдер бойынша деректерді есепке алады, сондықтан бұл статистика шындыққа ең жақын болып саналады;
- Аумақтық кәсіподақ ұйымдарының деректері мүшелік ұйымдардан алынған ақпаратқа негізделген, бұл жазатайым оқиғаларды жасыру мәселесін азайтуға ықпал етеді. 
Статистикалық деректер арасындағы айырмашылықтарды реттеу  мәселесі ҚР -ның 2030 жылға дейінгі Қауіпсіз еңбек тұжырымдамасын іске асыру тетіктерінде қарастырылған. Онда цифрландыруды дамыту («Еңбекті қорғау» АЖ), проактивті сақтандыруды енгізу (бонус-малус жүйесі арқылы), сондай-ақ кәсіподақтардың рөлін күшейту: өндірістік кеңестер мен техникалық инспекторлар институтының маңызын арттыру шаралары көзделген. 
Соңғы 5 жылдағы жазатайым оқиғалардың тән ерекшеліктерінің бірі мыналар болып танылады: 
1. Өндірістік жарақаттанудың негізгі себептерінің бірі – қауіпсіз еңбекке оқыту жүйесіндегі кемшіліктер. Бұл білікті кадрлардың тапшылығына, оқу орталықтарының оқыту сапасына жауапкершілігінің болмауына, жұмыс орындарында еңбекті қорғау бойынша нұсқамалардың сапасыз жүргізілуіне, сондай-ақ өндірістік процестердің жүзеге асырылуын тиісті жауапты тұлғалардың деңгейде бақылауына байланысты. 
2. Тозығы жеткен жабдықтарды, ескірген технологиялар мен өндірістік процестерді жаңғыртуға және техникалық қайта жарақтандыруға жеткіліксіз қаржы бөлінуіде негізгі проблемалардың бірі болып табылады. Ауыстыруды қажет ететін негізгі өндірістік құралдарының үлесі өңдеу өнеркәсібінде – 40%-ға дейін, көмір өнеркәсібінде – 60%-ға дейін, энергетика саласында – 70%-ға дейін жетеді. 
3. Технологиялық процестердің жетілмегендігі, жабдықтардың, ғимараттар мен құрылыстардың, құрал-саймандардың және ұжымдық әрі жеке қорғаныс құралдарының конструкциялық кемшіліктері мен техникалық жағдайының талапқа сай болмауы, сондай -ақ ауыр жұмыстардың жеткілікті деңгейінде механикаландырыламауы да өндірістік жарақаттанудың негізгі себептерінің бірі болып табылады. 
4. Қызметкерлердің өздері еңбек және еңбекті қорғау туралы нормативтік құқықтық, техникалық нормативтік құқықтық және жергілікті құқықтық актілердің, сондай-ақ өрт, өнеркәсіптік, қауіпсіздік, өндірістік санитария және т.б. талаптарын орындамауы. 
5. Қазіргі уақытта кәсіпорындар мен ұйымдарда персоналдың нормативтік санын әзірлеуге, бекітуге және сақтауға қойылатын қатаң талаптардың болмауы еңбекті ұйымдастыруға байланысты жазатайым оқиғалардың туындау себептерінің сақталуына алғышарттар жасайды. 
6. 2016 жылдан бастап 2024 жылға дейінгі кезеңде (Еңбек кодексі, Кәсіпкерлік кодексі, тексерулер жүргізуге мораторий, мемлекеттік еңбек инспекциясының жергілікті атқарушы органдарға бағыныстылығы) еңбекті қорғау, өнеркәсіптік қауіпсіздік және еңбек гигиенасы талаптарының сақталуын бақылау мен қадағалау деңгейі айтарлықтай төмендеді. 
7. Қауіп-қатер тобындағы (ауыр, зиянды және қауіпті еңбек жағдайларында жұмыс істейтін жұмыскерлер және зейнеткерлік алдындағы жастағы адамдар) жұмыскерлер санының төмендеу динамикасы жоқ. Қарағанды облыстық әлеуметтік әріптестік жөніндегі үш жақты комиссияның деректері бойынша, жазатайым оқиғалардың басым бөлігі (57%) 55 жастан асқан жұмыскерлермен орын алады. 
8. Кәсіптік аурулардың алдын алудың тиімсіз жүйесі. 
9. Өндірістік объектілерді еңбек жағдайлары бойынша аттестаттаудан өткізудің және кәсіптік тәуекелдерді бағалаудың төмен сапасы. 
Қауіпсіздік пен еңбекті қорғаудың қанағаттанарлықсыз жай-күйінің себептерінің бірі – қауіпсіз еңбек жағдайларын қоғамдық бақылау институтының және өндірістік демократия институтының жеткіліксіз дамуы екенін мойындау қажет. 
Қазіргі уақытта кәсіподақтар еңбек инспекциясымен тек жазатайым оқиғаларды тергеп-тексеру кезінде, ұжымдық еңбек дауларын шешу бойынша еңбек арбитражы шеңберінде, үш жақты комиссиялардың отырыстарында және қандай да бір кеңестерде ғана өзара әрекеттеседі. Еңбек заңнамасының сақталуын бақылау бөлігінде мақсатты бірлескен жұмыс іс жүзінде жүргізілмейді. 
Мемлекеттік еңбек инспекция қызметіндегі қолданыстағы институционалдық, жүйелік және ахуалдық проблемалармен қатар, бұл кәсіподақтар тарапынан қоғамдық бақылау мүмкіндіктерінің толық көлемде пайдаланылмауына әкеледі, нәтижесінде қарапайым жұмысшы күрделі жағдайда қалады. 
Еңбек инспекциясының тиімділігін арттыру, жалпы қоғамдық бақылау мен  Қазақстандағы өндірістік демократияны дамыту мақсатында кәсіподақтардың күш-жігері келесі бастамаларға шоғырландырылған: 
1. Еңбекті қорғау жөніндегі техникалық инспекторларға заңнамалық деңгейде қосымша өкілеттіктер мен ынталандыру шараларын беру, сонымен қатар олардың жауапкершілігін күшейту; 
2. «Мемлекеттік еңбек инспекторы – еңбекті қорғау жөніндегі техникалық инспектор» форматы бойынша бірлескен тексерулер жүргізу тәжірибесін енгізу; 
3. Мемлекеттік еңбек инспекторларының бірқатар өкілеттіктерін қауіпсіздік және еңбекті қорғау жөніндегі өндірістік кеңестерге беру; 
4. Орта және ірі бизнес кәсіпорындарында, әсіресе ауыр, зиянды және қауіпті еңбек жағдайлары бар кәсіпорындарда өндірістік кеңестер құру туралы заңнамалық норманы енгізу; 
5. Өндірістік кеңестердің функционалын кеңейтіп, сапаны бақылау, персоналды іріктеу және оқыту, рационализаторлық пен тәлімгерлікті дамыту, сондай-ақ жұмысты қауіпсіз жүргізудің үздік тәжірибелерін қолдану бағыттарын қамту және т.б.  
Сонымен қатар, еңбек қауіпсіздігі және еңбекті қорғау саласында заманауи цифрлық технологиялардың мүмкіндіктерін барынша пайдалану, жазатайым оқиғалар туындауына алып келетін ең ұсақ алғышарттарды да анықтау және барлық жұмысты тәуекелге бағдарланған тәсіл негізінде жүргізу қажет, бұл ретте ең көпназар ең проблемалы мәселелерге аударылады.
Айта кету қажет, бес жылдық кезең ішінде еңбек қауіпсіздігін қамтамасыз ету бойынша жоғарыда аталған проблемалық мәселелердің оң шешілуге ықпал еткен бірқатар маңызды өзгерістер орын алды.
1. Қазақстан Республикасында 2024 – 2030 жылдарға арналған қауіпсіз еңбек тұжырымдамасы енгізілді, Қазақстан Республикасындағы өнеркәсіптік қауіпсіздіктің 2024 – 2030 жылдарға арналған тұжырымдамасы қабылданды, еңбек медицинасын (кәсіптік патология) жетілдіруді көздейтін Қазақстан Республикасының денсаулық сақтауды дамытудың 2026 жылға дейінгі тұжырымдамасы аясында Еңбек гигиенасы және кәсіптік аурулар Ұлттық орталығы (Кәсіптік аурулар институты) қайтадан дербес мәртебеге ие болды. Бұл кезеңнің ерекшілігі ретінде еңбек қауіпсіздігін қамтамасыз ету саласындағы салыстырмалы түрде жаңа үрбілістерге – назардың аударылуы байқалады, олардың қатарында биологиялық қауіпсіздік, психоэмоционалдық және психоәлеуметтік тәуекелдер, климаттық өзгеруінің әсері, сондай-ақ цифрландырудың жедел дамуы, мехатрониканың, өндірісті механикаландыру мен роботтандырудың дамыу бар. 
2. Қазақстанда лайықты еңбекке жәрдемдесу жөніндегі Жол картасына қол қойылды, онда еңбек қауіпсіздігін қамтамасыз ету, еңбекті қорғау туралы заңнаманы жетілдіру, Қазақстандағы еңбек инспекциясы жүйесінің ХЕҰ-ның ратификацияланған № 81 «Өнеркәсіп пен саудадағы еңбек инспекциясы туралы» және № 129 «Ауыл шаруашылығындағы еңбек инспекциясы туралы» Конвенцияларының талаптарына сәйкестігін талдау бойынша нақты шаралар көзделген. Еңбек инспекторларының өкілеттіктерін нығайтуға, сондай-ақ жұмыскерлердің құқықтарын бұзғаны үшін жауапкершілік шараларының тиімділігін арттыруға ерекше назар аударылады. Сонымен қатар, №176 «Шахталардағы қауіпсіздік және еңбек гигиенасы туралы» Конвенцияны ратификациялау процесі белсенді кезеңде тұр. 
3. Кәсіптік аурулар деңгейін төмендету мәселелерін оң шешуге, сондай-ақ заңнамаға енгізілген өзгерістер ықпал етті, олар 55 жасқа толған кезде әлеуметтік жәрдемақы рәсімдеу арқылы зиянды, қауіпті және ауыр еңбек жағдайларының әсеріне ұшырайтын адамдар санын азайтуға мүмкіндік береді. 
Еңбек қауіпсіздігі мен еңбекті қорғау жағдайын жақсарту жөніндегі күш-жігердің табыстылығы тікелей кәсіпорын деңгейінде қауіпсіздікті басқару мәселелеріне қызметкерлердің нақты қатысуын қамтамасыз ететін тиімді тетіктерді құруға байланысты. 
Мұндай тетіктердің ішіндегі ең маңыздыларының бірі еңбек  қауіпсіздігі және еңбекті қорғау жөніндегі өндірістік кеңестер. 
Алдын алу (превентивті) бақылауының құралы ретінде өндірістік кеңестердің мақсаттылығы мен жоғары тиімділігі бірқатар негізгі факторлармен расталады. 
Біріншіден, бұл профилактикалық әсер: ҚР КФ статистикасы кәсіподақ ұйымдары мен жұмыс істеп тұрған өндірістік кеңестердің болуы жарақаттану деңгейінің төмендеуімен тікелей байланысты екенін айқын көрсетеді. 2025 жылғы барлық жазатайым оқиғалардың 69,7%-ы кәсіподақтар жоқ кәсіпорындарда орын алған. 
Екіншіден, бұл «ішкі көзқарас»: сыртқы бақылаушыдан айырмашылығы, еңбекті қорғау жөніндегі техникалық инспектор — осы кәсіпорынның жұмыскері, ол өндірістік үдерістер және «әлсіз тұстарды» жақсы біледі, бұл қауіп-қатерлерді қайғылы оқиғаларға әкелмей тұрып анықтауға мүмкіндік береді. 
Соңында, өндірістік кеңес әлеуметтік диалогты жүзеге асыратын тұрақты жұмыс істейтін алаң болып табылады. «Богатырь Көмір» ЖШС немесе «QARMET» сияқты кәсіпорындардың озық тәжірибесі көрсеткендей, кеңес аясында өндірістік жарақаттанудың алдын алу бағдарламаларын әзірлеуден және еңбек қауіпсіздігі мен еңбекті қорғауды басқару жүйесінің (ЕҚБЖ) тиімділігін талдаудан бастап, жұмыскерлерді сапалы ЖҚҚ-мен, санитарлық-тұрмыстық үй-жайлармен қамтамасыз етуді бақылауға, жұмыскерлерді тасымалдауды жүзеге асыратын көлік паркінің жай-күйін тексеруге дейінгі сан алуан міндеттер шешілуі мүмкін. 
Кеңестің тең құқтық негізде қабылданған шешімдері орындауға  міндетті болып табылады, бұл оны еңбек қауіпсіздігі басқарудың нақты әрі тиімді тетігіне айналдырады. 
Осыған байланысты, өндірістік кеңестердің кәсіби тәуекелдерді бағалаудағы рөлінің артып келе жатқанын атап өткен жөн. Сонымен қатар өндірістік кеңестер институты кәсіби тәуекелдерді басқару (КТБ) жүйесін жетілдіру бойынша жүргізіліп жатқан қазіргі жұмыстар аясында ерекше өзектілікке ие болады. 
Қазақстан Республикасы Еңбек және халықты әлеуметтік қорғау министрілігінің 2020 жылғы 11 қыркүйектегі № 363 бұйрығымен бекітілген кәсіби тәуекелдерді басқару қағидалары өндірістік кеңестерді  кеңесші органның кәсіпорындағы кәсіби тәуекелдерді басқару  (КТБ) процесін ұйымдастыруға негізгі   тікелей күшейтеді. 
Атап айтқанда, осы Бұйрықтың 2-тарауында кәсіби тәуекелдерді басқару процесі көзделген және ол еңбек қауіпсіздігі және еңбекті қорғау жөніндегі өндірістік кеңес арқылы жүзеге асырылады. Кеңес КТБ-ды жүргізуге дайындық жөніндегі комиссияның құрамын айқындайды, оның мүшелері арасында өкілеттіктер мен міндеттерді бөледі, КТБ объектілерін белгілейді, КТБ жүргізуге арналған барлық кәсіптер тізбесін айқындайды, КТБ жүргізу кестесін келіседі. 
Бұл өзгеріс түбегейлі сипатқа ие және өндірістік кеңес енді тек бақылауға қатысатын орган ғана емес, сонымен қатар кәсіпорындағы тәуекелдерді бағалау рәсімін толық іске қосатын, ұйымдастыратын және үйлестіретін уәкілетті органға айналатынын білдіреді. 
Өткен жылдардың талдауына және алдағы кезеңдегі қазіргі үрдістерді ескере отырып, кәсіподақтардың күш-жігерін қоғамдық бақылау тетіктерін күшейтуге, сондай-ақ 2025 жылдан бастап еңбек жағдайлары бойынша өндірістік объектілерді аттестаттаудың орнына басталған кәсіптік тәуекелдерді бағалау процестеріне белсенді қатысуға шоғырландыру орынды болып табылады.
Сондай-ақ, әлеуметтік әріптестік алаңдарында еңбек қауіпсіздігі және еңбекті қорғау  жағдайын неғұрлым егжей-тегжейлі қарастыруды бастау қажет, оған міндетті түрде тозған жабдықтарды жаңарту, ескірген технологияларды ауыстыру, персоналдың нормативтік санымен қамтамасыз ету, сондай-ақ еңбек қауіпсіздігі, еңбекті қорғау және өнеркәсіптік қауіпсіздік саласындағы бақылау мен қадағалауды күшейту мәселелерін енгізу қажет.



2. Өңірлер мен салалардағы жағдай туралы мәліметтер (2021-2025 жж. кезеңінде)

Өндірістегі жазатайым оқиғалар нәтижесінде зардап шеккендердің ең көп саны: Шығыс Қазақстан (143),  Қарағанды (136),  Алматы қ. (115) ,  Павлодар (113),  Ақтөбе (87),  Қостанай (85) облыстарында, Абай облысында (68) байқалды.  Қаза болған жағдайлар бойынша:  Қостанай (23), Қарағанды (20),  Алматы қ. (17) , Астана қ. (16) ,  Ұлытау (14),  Шығыс Қазақстан (14) облыстарында,  Шымкент қ. (9) тіркелді.
ҚР ЕХӘҚМ деректері бойынша 2025 жылы өндірістегі жазатайым оқиғалар салдарынан қаза тапқан жұмыскерлер саны 188 адамды құрады. Бұл көрсеткіш 2024 жылдың сәйкес кезеңімен (202 чел.) салыстырғанда 6,9%-ға төмен. 
Топтық жазатайым оқиғалардың ең көп саны келесі өңірлерде орын алды: Астана қ. (8 зардап шеккен адаммен 8 жағдай) ,  Батыс Қазақстан (20 зардап шеккен адаммен 8 жағдай), Алматы қ. (16 зардап шеккен адаммен 8 жағдай) , Шығыс Қазақстан (22 зардап шеккен адаммен 7 жағдай), Павлодар (15 зардап шеккен адаммен 6 жағдай), Қызылорда (24 зардап шеккен адаммен 6 жағдай), Батыс Қазақстан (12 зардап шеккен адаммен 6 жағдай),  Солтүстік Қазақстан (13 зардап шеккен адаммен 5 жағдай), Түркістан (12 зардап шеккен адаммен 5 жағдай) облыстары. 
2025 жылы топтық жазатайым оқиғалар салдарынан қаза тапқан жұмыскерлер саны 4,6%-ға артып, 46 адамды құрады (2024 жылы – 44 жұмыскер).
Экономика салалары бөлінісінде 2025 жылы өндірістегі жазатайым оқиғалардан зардап шеккен жұмыскерлердің ең көп саны тау-кен металлургия өнеркәсібі кәсіпорындарында – 16,4% (220 адам) және құрылыс саласында – 9,9% (133 адам) тіркелді. 
Жүргізілген талдау өндірістегі жазатайым оқиғалардың негізгі себептері ретінде: 
- Жұмысты ұйымдастырудың қанағаттанарлықсыз деңгейі (32,6%); 
- Зардап шеккендердің өз тарапынан жіберілген өрескел абайсыздығы (32,3%); 
- Еңбек қауіпсіздігі және еңбекті қорғау қағидаларын бұзу (8,2%); 
- Жол қозғалысы ережелерін бұзу (8,3%); 
- Қауіпсіз еңбек әдістеріне оқытудағы кемшіліктер (3,9%).
 2021 жылы «АрселорМиттал Теміртау» АҚ-ның «Абай» шахтасында метан газының бөлінуі және тау-кен массасының шығарылуымен газ-динамикалық құбылыс салдарынан ірі топтық жазатайым оқиға орын алып, 6 жерасты жұмысшысының өліміне әкеп соқтырды. Тергеп-тексеру қорытындысына сәйкес, аталған топтық жазатайым оқиғадағы жұмыс берушінің кінәсі 100%-деп танылды, зардап шеккен жұмыскерлер тарапынан кінә белгіленбеген. Жұмыс беруші қауіпті өндірістік факторлардың зиянды әсері болдырмау және жоюға бағытталған іс-шараларды тиісті деңгейде жүргізбегені анықталды. 
2022 жылғы 3 қарашада Шахтинск қаласында, «АрселорМиттал Теміртау» АҚ-ның В.И. Ленин атындағы шахтасында газ дренажды ұңғымаларды бұрғылау кезінде кенеттен газ шығарылып, нәтижесінде 5 кенші қаза тауып, 4-еуі зардап шекті. 
2023 жылы екі ірі ауқымды жазатайым оқиға тіркеліп, олардың салдарынан 66 адам зардап шекті, барлығыда қаза тапты: 
- Қарағанды облысында «АрселорМиттал Теміртау» АҚ-да: «Қазақстан» шахтасындағы өрт нәтижесінде 5 жұмыскер қаза тапты; 
- Костенко атындағы шахтада жарылыс болып, нәтижесінде 46 адам қаза тапты; 
- Абай облысында «Семей орманы» табиғи резерваты аумағындағы өрт нәтижесінде орман шаруашылығының 15 жұмыскері қаза тапты. 
2024 жылы үш ауқымды жазатайым оқиға орын алып, оларда 17 адам зардап шекті, оның ішінде 12 адам өлім-жітіммен аяқталды: 
- Қарағанды облысында "YDD Corporation" ферроқорытпа зауытында пештен кенеттен жалын шықты. Оқиға салдарынан 8 жұмыскер зардап шегіп, оның 4-еуі күйіктен қайтыс болды. Топтық жазатайым оқиғаны тергеп-тексеру үшін құрылған арнайы комиссия оқиға мән-жайларын зерделей келе, негізгі кінә жұмыс берушіде екенін анықтады. 
- Павлодар облысында «Майқайыңалтын» АҚ Майқайың жерасты кенішінің аумағында «РЦШ ПВАСС» ЖШС-нің 4 жұмыскері мінген автобус тазарту кеңістігіне құлап кетті. Трагедия автобус жүргізушісі мен 3 құтқарушының өмірін қиды. Топтық жазатайым оқиғаны тергеп-тексеру актісі негізінде жұмыс берушінің кінәсі 100% деп танылды. 
- Шығыс Қазақстан облысында, «Востокцветмет» ЖШС Иртыш кенішіндегі «Иртыш» шахтасында ауысым алмасу кезінде белгісіз затпен улану белгілері бар 4 жұмыскердің  мәйіттері табылды. 
«Востокцветмет» ЖШС қаза тапқан жұмысшылардың отбасыларына өтемақы төлеуге (соның ішінде 10 жылдық жалақыны төлеуді, несиелерді өтеуді және балаларын оқытуды қоса алғанда) міндеттемесін алды, бұл ұжымдық шарт шеңберінде компаниялар қолданатын қалыпты тәжірибе болып табылады. 
2025 жылы екі ірі өндірістік ауқымды жазатайым оқиға тіркеліп, олардың салдарынан 11 адам қаза тапты: 
1. 2025 жылғы 17 ақпанда Ұлытау облысының Жаңаарқа ауданындағы "Қазақмыс" компаниялар тобына қарасты Жомарт кенішінде тау жыныстарының опырылуы орын алды, нәтижесінде опырылу аймағында қалған 7 жұмысшы қаза тапты. 
Комиссия апаттың негізгі себептері ретінде кен қазбасында метан газының жиналып қалуын және электр жабдықтарынан шыққан ұшқынның әсерінен оның жарылуын анықтады. Үкіметтік комиссия жұмыс берушінің кінәсін 100%-деп белгіледі. Компания қаза тапқан қызметкерлердің отбасыларына он еселенген жылдық жалақы мөлшерінде өтемақы төлеуге, несиелерін өтеуге және балаларының оқу ақысын төлеуге міндеттеме алды.
 2. 2025 жылғы 10 желтоқсанда Қарағанды облысы Шет ауданының Шешенқара – Қаражаңғыл теміржол аралығында Мойынты – Шығанақ учаскесінде рельстерді ауыстыру бойынша жоспарлы жұмыстарды жүргізу кезінде қайғылы жазатайым оқиға орын алып, онда 4 жұмысшы қаза тапты.
«Қазақстан темір жолы» АҚ басшылығы қаза тапқан қызметкерлердің отбасыларына барлық қажетті қолдау көрсетілетінін ресми түрде мәлімдеді. Компанияның 2024–2026 жылдарға арналған ұжымдық шартына сәйкес, мұндай шаралар әдетте мыналарды қамтиды: 
- қаза тапқан жұмыскердің 10 жылдық жалақысы мөлшерінде өтемақы төлеу (жұмыс берушінің 100% кінәсі болған кездегі стандартты тәжірибе); 
- жерлеуді ұйымдастыру шығындарын жабу; қаза тапқан қызметкерлердің несиелерін өтеу; 
- қаза тапқандардың балаларының жоғары оқу орындарында білім алуын қамтамасыз ету және кәмелетке толғанға дейін оларды асырау үшін ай сайынғы төлемдер төлеу. 
Кәсіподақтардың аумақтық бірлестіктері Лайықты еңбек жылы аясында қатыса отырып, еңбек қауіпсіздігін қамтамасыз ету мәселелерін қамтитын әртүрлі бағыттар бойынша іс-шаралар жоспарларын әзірлеп, жүзеге асырылды.
Барлық өңірлерде әлеуметтік әріптестік тараптарының қатысуымен іс-шаралар өткізілді, соның ішінде «Дүниежүзілік еңбекті қорғау күні» аясында еңбек қауіпсіздігі мәселелерін талқылау және зиянды еңбек жағдайларында жұмыс істейтін қызметкерлерге әлеуметтік төлемдерді енгізу бойынша дөңгелек үстелдер ұйымдастырылды.
Әлеуметтік әріптестік пен әлеуметтік және еңбек қатынастарын реттеу жөніндегі өңірлік үш жақты комиссиялардың отырыстарында кәсіподақтар еңбек қауіпсіздігі және еңбекті қорғау мәселелерін, өндірістік жарақаттану жағдайларына жол бермеу мәселелерін тұрақты түрде қарастырады, бұдан бөлек, нақты кәсіпорындарда осы мәселелер бойынша жүргізіліп жатқан жұмыстар туралы есептер тыңдалады. 
Барлық облыстарда жыл сайын «Жарақатсыз бір күн» акциясы өткізіледі, Павлодар облысында облыстық Аумақтық кәсіподақтар бірлестігінің бастамасымен бұл акция жылына екі рет ұйымдастырылады. 
Павлодар облысының үлгісі бойынша Ақмола, Ақтөбе, Алматы, Атырау, Шығыс Қазақстан, Батыс Қазақстан, Қарағанды, Қостанай, Қызылорда, Солтүстік Қазақстан, Түркістан облыстарының, Шымкент қ. АКБ-да жеке іс-шаралар жоспары бар. Өндірістік жарақаттануды төмендету жөніндегі жол карталары әзірленіп, бекітілді. Жол картасына сәйкес, жазатайым оқиғаларға жол берген кәсіпорын басшылары өңірлік комиссияларда тыңдалады. АКБ мәліметтері бойынша, мұндай кәсіпорындарда қауіпсіздік және еңбекті қорғау саласындағы бұзушылықтар саны айтарлықтай азайды. 
Жұмыскерлердің еңбек құқықтарын сақтайтын 12 кәсіпорынға «Сенім сертификаттары» берілген Қостанай облысының тәжірибесі назар аударуға тұрарлық. Осындай тәжірибе Шымкент қаласында да бар, онда 7 кәсіпорын сенім сертификаттарына ие болды. 

3. Өндірістік кеңестердің қызметі туралы ақпарат

2025 жыл ішінде мүшелік ұйымдар тарапынан келесі салаларда 458 өндірістік кеңес құрылды:  Мемлекеттік және банк мекемелері – 221,  білім беру, ғылым және жоғары білім – 107, Денсаулық сақтау – 61, Мәдениет және спорт – 20, Шағын және орта бизнес – 16, Ауыл шаруашылығы – 10, Автомобиль көлігі – 9, Құрылыс және тұрғын үй-коммуналдық шаруашылық – 4, Мұнай-газ – 4, Тау-кен металлургия – 3, Энергетика – 2, Қарулы Күштер – 1. (Салыстыру үшін: 2024 жылы барлығы 206 өндірістік кеңес құрылған болатын). 
Өндірістік кеңестердің басым бөлігі бюджеттік салада құрылған – 89,5%, нақты секторда – 10,5%. 

	Көрсеткіштер
	2018 ж.
	2019 ж.
	2020 ж.
	2021 ж.
	2022 ж.
	2023 ж.
	2024 ж.

	Өндірістік кеңестер саны
 (ҚР КФ қатысуы бар кәсіпорындарда)
	12 155
	11 707
	11 186
	11 696
	12 488
	11200
	11550

	Кәсіподақтар бастамасымен құрылғаны
	-
	-
	-
	-
	9 632
	10573
	9632

	Жаңадан құрылған өндірістік кеңестер
	-
	-
	-
	-
	204
	406
	206


 
2025 жылғы 1 қаңтардағы жағдай бойынша еңбекті қорғау жөніндегі 16 601 техникалық инспектор қоғамдық бақылауды жүзеге асырады. 2024 жыл ішінде 11 799 техникалық инспектор (жалпы санының 71%-ы) еңбек қауіпсіздігі және еңбекті қорғау мәселелері бойынша оқудан өтті.


	
	Көрсеткіш
	Саны
	жойылған / қабылданған %

	1.
	Еңбекті қорғау бойынша тексерулер жүргізілді
	92 082
	-

	2.
	Ескертулер анықталды
	163 453
	-

	3.
	Ескертулер жойылды
	158 998
	97%

	4.
	Жұмыс тоқтатылды
	1 098
	-

	5.
	Еңбек жағдайларын жақсарту бойынша ұсыныстар
	58 373
	-

1.	2021-2025 жылдар аралығындағы Қазақстан Республикасы туралы
жазатайым оқиғалар бойынша мәліметтер

	№
	Көрсеткіштер
	2021 ж.
	2022 ж.
	2023 ж.
	2024 ж.
	2025 ж.
	+/-
	%

	1
	2
	4
	5
	6
	7
	8
	9
	10

	1
	Жазатайым оқиғалар, барлығы
	1297* (1259)**
	1232* (1121)**
	1232* (1193)**
	1251* (1182)**
	1214*
(1227)**
	-37
+45
	-3
+3,8

	
	оның ішінде ҚРКФ кәсіподақтарының қатысуымен кәсіпорындарда
	363
	418
	377
	374
	372
	-2
	-0,5

	2
	Зардап шеккендердің саны, барлығы
	1467* (1390)**
	1465* (1273)**
	1474* (1386)**
	1408* (1304)**
	1345*
(1353)**
	-63
+49
	-4,5
+3,8

	
	оның ішінде ҚРКФ кәсіподақтарының қатысуымен кәсіпорындарда
	446
	507
	457
	394
	425
	+31
	+7,9

	3
	Өлім
	200* (197)**
	203* (191)**
	251* (247)**
	202* (188)**
	188*
(181)**
	-14
(-7)
	-6,9
(-3,7)

	
	оның ішінде ҚРКФ кәсіподақтарының қатысуымен кәсіпорындарда
	62
	55
	98
	38
	41
	+3
	+7,9

	4
	Жұмыс берушінің кінәсінің дәрежесі 50 %дан асатын жазатайым оқиғалардың саны
	780
	755
	784
	791
	
838
	+47
	5,9

	
	оның ішінде ҚРКФ кәсіподақтарының қатысуымен кәсіпорындарда
	360
	293
	329
	407
	302
	-105
	25,8



8, 9-бағандар 2024-2025 жылдардағы талдау
* - ҚР Еңбек және халықты әлеуметтік қорғау министрлігінің мәліметтері бойынша
** - АКБ мониторингінің мәліметтері бойынша
5.	2021 - 2025 жылдар аралығындағы Қазақстан Республикасындағы өндірістік жарақаттану динамикасы




6.	Алдағы кезеңге арналған қызмет бағыттары бойынша ұсыныстар
Өткен кезеңдегі талдау қорытындыларына сүйене отырып, кәсіподақтардың өзара іс-қимылын күшейтуге күш-жігерді шоғырландыру орынды деп есептеледі:
Қазақстан Республикасының Үкіметімен 
Халықаралық әріптестермен
Жұмыс берушілермен

- Кәсіподақтардың, өндірістік демократияның рөлін арттыру,
 - Қауіпсіздікке инвестициялар,
- Кәсіптік аурулардың алдын алу,
- Еңбек жағдайларын қамтамасыз ету, соның ішінде ұлттық бағдарламалар мен тұжырымдамаларды іске асыру арқылы 

- ХЕҰ конвенцияларын ратификациялау,
- Әлеуметтік жеңілдіктерді белгілеудің әдістемелік негіздемесін әзірлеу және енгізу, 
- Инспекторлардың өкілеттіктерін кеңейту,
- ҚжЕҚ талаптарын бұзғаны үшін жауапкершілікті қатаңдату,
- Еңбек гигиенасы және кәсіби аурулар жөніндегі ұлттық орталықты қолдау,
- ҚжЕҚ мәселелері бойынша әлеуметтік әріптестікті дамыту,
- Өндірістік кеңесті құрудың міндеттілігі,
- Зиянды өтеу, зейнеткерлік жас бойынша проблемалық сұрақтарды шешу,
- Тау-кен құтқару қызметінің мәртебесі, өкілеттігі және тиімділігін арттыру мәселелерін шешу.
- Сараптамалық қолдау,
 - Оқыту және тәжірибе алмасу,
- Мониторинг

Зардап шеккен қызметкерлер саны

ЕХӘҚМ деректері	
2021 жыл	2022 жыл	2023 жыл	2024 жыл	2025 жыл	1467	1465	1474	1408	1345	ҚРКФ мониторинг деректері	
2021 жыл	2022 жыл	2023 жыл	2024 жыл	2025 жыл	1390	1273	1386	1304	1353	ҚРКФ кәсіподақтарының қатысуымен кәсіпорындарында	
2021 жыл	2022 жыл	2023 жыл	2024 жыл	2025 жыл	446	507	457	394	425	



Жазатайым оқиғалар салдарынан қаза тапқан қызметкерлер саны

ЕХӘҚМ деректері	
2021 жыл	2022 жыл	2023 жыл	2024 жыл	2025 жыл	200	203	251	202	188	ҚРКФ мониторинг деректері	
2021 жыл	2022 жыл	2023 жыл	2024 жыл	2025 жыл	197	191	247	188	181	ҚРКФ кәсіподақтарының қатысуымен кәсіпорындарында	
2021 жыл	2022 жыл	2023 жыл	2024 жыл	2025 жыл	62	55	98	38	41	



Жазатайым оқиғалар саны

ЕХӘҚМ деректері	
2021 жыл	2022 жыл	2023 жыл	2024 жыл	2025 год	1297	1232	1232	1251	1214	ҚРКФ мониторинг деректері	
2021 жыл	2022 жыл	2023 жыл	2024 жыл	2025 год	1259	1121	1193	1182	1227	ҚРКФ кәсіподақтарының қатысуымен кәсіпорындарда	
2021 жыл	2022 жыл	2023 жыл	2024 жыл	2025 год	363	418	377	374	372	



